
Dogfen ar gyfer defnydd eang y cyhoedd yn y ‘drafodaeth gyhoeddus am ddyfrffyrdd Prydain’
Eich camlesi a’ch afonydd – y 200 mlynedd nesaf

1 Cyflwyniad gan Tony Hales, Cadeirydd

Pan ddechreuodd ein rhwydwaith camlesi ac afonydd mordwyol ddatblygu’r ffurf sy’n gyfarwydd i ni heddiw, roedd yr Amerig yn dal yn drefedigaeth, roedd xx% ohonom yn byw mewn cymunedau gwledig ac roedd y syniad o bleidlais i bawb yn chwerthinllyd.  Cymaint sydd wedi newid mewn 200 mlynedd!  Eto i gyd mae’r camlesi a’r afonydd a gyfrannodd gymaint at ein dyfodol fel grym byd-eang diwydiannol cyntaf y byd yn dal gyda ni ac mae’n anodd credu bod ganddynt gymaint mwy i’w gynnig yn ystod y 200 mlynedd nesaf.
Ceir cydnabyddiaeth eang bod ein dyfrffyrdd wedi cael bywyd newydd dros y degawd diwethaf camlesi a’r afonydd unwaith eto yn cael eu hystyried yn gyfrwng ar gyfer adfywio cefn gwlad a chanol dinasoedd tra’n cynnig rhai o’r cyfleusterau hamdden gwyrddaf yn y DU.   Yn wir, wrth i’r byd wynebu her newid yn yr hinsawdd rydym yn dechrau gweld potensial cynyddol ein dyfrffyrdd i leddfu llifogydd, rhoi lloches i fywyd gwyllt sydd dan fygythiad, darparu trafnidiaeth amgen a hyd yn oed gynhyrchu trydan glân, diolch i’r dechnoleg ddiweddaraf.  Mae angen i ni wneud yn siŵr y gallwn ni wireddu’r holl botensial sydd gan y camlesi a’r afonydd yn y degawd a’r ganrif nesaf.  
Dechreuodd y diwydiant mordwyo fel un o’r gweithgareddau cyfalafol mwyaf selog a digyfaddawd.  Roedd y ras i danysgrifio am gyfranddaliadau yn un gwyllt a chyflym.  Menter y sector preifat a ddatblygodd y rhwydwaith ond nid dyma wnaeth ei gynnal wrth i fuddsoddwyr droi at fentrau newydd megis y rheilffyrdd.
Felly rhoddwyd y gorau i’r model hwnnw yn sgil gwladoli ym 1948 ac mae’r camlesi a’r afonydd rydym yn eu rheoli wedi parhau’n eiddo cyhoeddus ers hynny.  Gellir dadlau bod y model sector cyhoeddus wedi tywys y dyfrffyrdd trwy adegau anodd. Heb os nac oni bai, mae wedi galluogi’r gwaith o adfywio’r dyfrffyrdd yn ystod y degawd diwethaf, ond rydym yn credu, bod yna achos dros ddatblygu model newydd ar gyfer perchnogaeth y dyfrffyrdd yn yr hirdymor - model a fydd yn croesawu pob dim y gall y sectorau cyhoeddus a phreifat ei gynnig ac yn bwysicach fyth yn caniatáu i’r sector gwirfoddol gyfrannu llawer mwy at lywodraethu, rheoli ac ariannu’r dyfrffyrdd yn y dyfodol.
Ni all atebion y sector preifat na chyhoeddus ddarparu popeth sydd ei angen ar y dyfrffyrdd er mwyn gwireddu eu potensial.  Roedd gan sefydliadau sector gwirfoddol lawer i’w gynnig i’r dyfrffyrdd hyd yn oed ar eu hadegau mwyaf anodd.  Felly dyna pam y bwriadwn ddechrau symud allan yn raddol o’r sector cyhoeddus i’r sector gwirfoddol gan y credwn fod modd i’r angerdd a’r gefnogaeth y mae’r sector hwn yn ei ysgogi gael ei roi ar waith yn llawn er lles pawb.  Cynigiwn hyn ar gyfer trafodaeth oherwydd y credwn y bydd yn sail i adfywiad parhaus, yn galluogi’r cyhoedd i chwarae rhan mwy blaenllaw yn y camlesi ac afonydd ac yn bwysicach na dim yn darparu’r fframwaith priodol ar gyfer 200 mlynedd arall o lwyddiant.
Mae trafodaeth gyhoeddus ar bwnc mor bwysig yn ddefnyddiol iawn a gobeithio, yn ystod 2009, y derbynnir digon o sylwadau ar y papur hwn sy’n ceisio amlinellu ein cynigion i sicrhau dyfodol cynaliadwy i’n dyfrffyrdd.

Tony Hales

Cadeirydd           

2 Beth yw cynnwys y ddogfen hon

Mae’r ddogfen hon yn egluro’n fras sefyllfa’r dyfrffyrdd heddiw o safbwynt strategol.  Wedyn, mae’n amlinellu strategaeth newydd i sicrhau dyfodol mwy cynaliadwy i’r camlesi a’r afonydd y mae Dyfrffyrdd Prydain yn eu rheoli, gan roi sylw arbennig i’r tri phennawd sy’n cael eu cydnabod yn eang fel rhai sy’n ffurfio dull gwaith cynaliadwy:
· Yr amgylchedd
· Cymdeithas

· Gwerth economaidd

Yn olaf, mae’n gwahodd trafodaeth ac yn egluro’n cynlluniau ar gyfer ennyn cyfraniad rhanddeiliaid a chasglu adborth.

3 Y dyfrffyrdd heddiw – y darlun strategol

Mae ein cyflwyniad yn talu teyrnged i’r hyn sy’n cael ei weld yn gywir fel bywyd newydd y dyfrffyrdd yn y blynyddoedd diwethaf.  Yn bendant, fe gafwyd gwelliant.  Mae’r camlesi a’r afonydd wedi ffynnu fel cyfrwng ar gyfer adfywiad trefol a gwledig. Mae’r niferoedd sy’n ymweld wedi cynyddu er bod llu o ddewisiadau amgen ar gael i ddefnyddwyr yn yr oes ddigidol hon, ac mae mwy o gychod ar y rhwydwaith nag erioed o’r blaen yn yr oes fodern.
Exciting graphic material shows consumer use a la ‘yours to enjoy’ and increase in visitor numbers and boat numbers.

Eto i gyd, y tu ôl i’r llwyddiant hwn mae yna broblem strategol hirdymor y mae’n rhaid i ni i gyd ymdrin â hi.  Yn syml, mae ein rhwydwaith camlesi ac afonydd yn mynd yn hen ac yn sgil hynny mae angen mwy o amser ac arian i atgyweirio diffygion.  Mae’r un peth yn berthnasol i strwythurau hanesyddol megis twneli, argloddiau, pontydd a thraphontydd dŵr. Mae’r graffiau isod yn dangos sut mae cost cynnal a chadw’r seilwaith hwn yn codi gydag amser, ac yn bwysicach fyth, sut mae’r strwythurau'n dirywio'n gyflymach gydag oedran.
Graphs from Jim Stirling

Mae gwaith a gomisiynwyd gan Ddyfrffyrdd Prydain gan y cyfrifwyr KPMG (insert proper footnote ref) yn awgrymu bod angen £30 miliwn ychwanegol bob blwyddyn er mwyn i’r rhwydwaith gyrraedd ‘cyflwr sefydlog’ o ran cynnal a chadw lle mae’r gwaith atgyweirio yn rhan o’r drefn a lle bo’r dirywiad hirdymor yn cael ei atal.
Dangosodd yr un adroddiad gan KPMG fod incwm masnachol Dyfrffyrdd Prydain o’r ffynonellau presennol tua’r uchafswm y gellid disgwyl ei ennill heb gymryd risgiau na fyddai er lles y cyhoedd wrth reoli stad dreftadaeth ac amgylcheddol mor bwysig.  
Yn ystod y 10 mlynedd diwethaf, mae’r llywodraeth wedi buddsoddi arian ychwanegol (quantify) yn ein dyfrffyrdd.  Gwnaed llawer i glirio’r dagfa o waith cynnal a chadw, ond yn arbennig gyda’r pwysau y mae’n rhaid i’r llywodraeth ei wynebu er mwyn cynorthwyo i ddatrys yr anawsterau economaidd presennol, yn realistig allwn ni ddim disgwyl adnoddau ychwanegol ar y raddfa sydd ei hangen yn y dyfodol agos.
Er hynny, mae’n ffaith na ellir parhau lawer mwy heb drefn gynnal a chadw gynaliadwy, a dyletswydd Dyfrffyrdd Prydain yw awgrymu ateb ar gyfer yr hirdymor.  Y strategaeth a awgrymwn yw ateb tymor canolig i fynd i’r afael â phroblem hirdymor.  Bydd angen hyd at 10 mlynedd i’w gweithredu’n llawn ac yn llwyddiannus, felly credwn ei bod hi’n iawn cychwyn nawr os ydym am sicrhau y gall cenedlaethau’r dyfodol hefyd elwa ar y camlesi a’r afonydd sydd mor hoff gennym.
4 Dyfrffyrdd yn 2020 a thu hwnt 

Gweledigaeth a Chenhadaeth

Er bod strategaeth ac amcanion yn cynnwys llawer gormod o jargon yn aml, rydym o’r farn ei bod hi’n ddefnyddiol creu darlun o’r ffordd y tybiwn y dylai ein dyfrffyrdd gael eu gweld yn yr hirdymor a gallwch alw hynny’n ‘ weledigaeth’.  Yn yr un modd, rydym o’r farn ei bod hi’n ddefnyddiol gallu amlinellu mewn paragraff byr sut rydym yn mynd i gyflawni ein gweledigaeth dros y 10 mlynedd nesaf a gallwch alw hynny’n ‘genhadaeth’.  Rydym wedi ceisio cadw’r rhain yn syml iawn:
Ein gweledigaeth

Ein gweledigaeth yw y bydd ein dyfrffyrdd ymhen 200 mlynedd yn dal i gyflawni swyddogaeth hanfodol ar gyfer iechyd, cyfoeth a lles y cenedlaethau y maen nhw’n eu gwasanaethu.

Ein cenhadaeth  

Ein cenhadaeth erbyn 2020 yw sicrhau rhwydwaith dyfrffyrdd cynaliadwy, ffyniannus sy’n annwyl gan y cyhoedd, a’r rheiny’n rhannu cyfrifoldeb dwys dros ei les.
Y brif strategaeth

Mae yna gyfeiriad strategol pwysig sy’n deillio o’r weledigaeth a’r genhadaeth hon.  Er mwyn symud i’r cyfeiriad hwn rydym yn cynnig y dylai Dyfrffyrdd Prydain groesawu ymrwymiad rhanddeiliaid trwy fodel llywodraethu a strwythur sefydliadol newydd, a newid i fod yn sefydliad trydydd sector erbyn 2020. 

Byddai newid o’r fath yn un graddol ac un a fyddai’n gofyn i Ddyfrffyrdd Prydain a’n rhanddeiliaid ddysgu llawer.  Fodd bynnag, rydym o’r farn y byddai’n gwneud cyfraniad pwysig at gynaliadwyedd y system cyn gynted ag y caiff ei roi ar waith.
Rydym o’r farn y byddai statws elusennol yn y pen draw yn cynnig llawer o fanteision i’r dyfrffyrdd gan gynnwys:

· amddiffyn y dyfrffyrdd trwy statws elusennol

· trefniadau llywodraethu sy’n golygu y gall rhanddeiliaid gyfranogi mwy
· diben diamwys i gynnal y dyfrffyrdd a sicrhau eu bod yn dwyn y fantais fwyaf posibl i’r cyhoedd 
· trefniadau ariannu mwy tryloyw a diogel gyda’r llywodraeth trwy gyfrwng contract

· y posibilrwydd o wneud y gorau o’r gefnogaeth gan unigolion a chymunedau, gyda mwy o wirfoddoli ac o bosibl mwy o godi arian 

Mae faint o fudd y gall unrhyw ddyfrffordd ei sicrhau i’r cyhoedd (economaidd, cymdeithasol ac amgylcheddol), yn dibynnu’n gyfan gwbl iechyd cymharol y ddyfrffordd - ei chyflwr strwythurol, y gallu i’w defnyddio’n weithredol, gwerth ecolegol, amwynder gweledol a hyfywedd economaidd. Trwy sicrhau bod dyfrffordd yn gynaliadwy yn yr hirdymor  byddwn yn cadw ei gwerth cynhenid ar gyfer cenedlaethau’r dyfodol ond hefyd yn gwneud y gorau o’r manteision amrywiol i’r cyhoedd y gall ei darparu.  

O ran Dyfrffyrdd Prydain, nid yw’r gwelliant byrdymor yng nghyflwr y dyfrffyrdd hyd yma yn ddigon.  Mae gan y dyfrffyrdd botensial sylweddol sydd heb ei wireddu ar gyfer sicrhau’r amrywiaeth eang o fanteision y gallant eu creu i’r cyhoedd. Er mwyn rhoi cyfle i’r potensial hwnnw, mae angen gweddnewid y dull o ddarparu adnoddau ac i ba raddau y mae’r potensial hwnnw, ochr yn ochr â’u gwerth cynhenid, yn cael ei gydnabod a’i werthfawrogi gan gymdeithas yn gyffredinol. Y ffordd orau o gyflawni hyn yw trwy strategaeth sydd â’r nod yn y pen draw o newid strwythur perchnogaeth Dyfrffyrdd Prydain gan ehangu y tu hwnt i lywodraeth ganolog y unig a rhoi gwir deimlad o berthyn a chyfrifoldeb dros y camlesi a’r afonydd i gymunedau ac unigolion.

Isod rydym yn amlinellu ein bwriad strategol dan bob ffactor cynaliadwyedd.  Rydym hefyd yn amlinellu’r prif darged ar gyfer pob maes i ysgogi trafodaeth a rhoi canolbwynt i’n huchelgais.

Yr amgylchedd

· Mae canlyniadau disgwyliedig newid yn yr hinsawdd yn cyflwyno heriau mawr i’n dyfrffyrdd (e.e. ymdrin â llifogydd amlach a mwy difrifol) a chyfleoedd gwych (e.e. swyddogaeth fel llochesi pwysig i fywyd gwyllt).  Bydd ein strategaeth yn canolbwyntio ar ddau faes allweddol:
· Hyrwyddo swyddogaeth rheoli dŵr y dyfrffyrdd, h.y. lliniaru llifogydd, cyflenwi dŵr a chynhyrchu a chyflenwi pŵer ar raddfa fach
· Hyrwyddo cynefinoedd dyfrffyrdd amrywiol ac annog mwy o bobl i werthfawrogi a mwynhau eu hamgylchedd lleol ar lannau’r dyfrffyrdd.

Bydd cydnabyddiaeth gliriach o swyddogaeth amgylcheddol dyfrffyrdd yn cynorthwyo i sicrhau eu cynaliadwyedd amgylcheddol.

Targed: Erbyn 2020, byddwn ni ein hunain yn cynhyrchu mwy o ynni o ffynonellau gwyrdd nag yr ydym yn ei ddefnyddio.
Cymdeithas

Rhaid datblygu gallu enfawr y dyfrffyrdd i ysgogi a chyfoethogi’r ‘ymdeimlad o le’ ac adnewyddu cymdogaeth; cyfrannu at gynhwysiant cymdeithasol; a hwyluso a hyrwyddo gweithgareddau hamdden awyr agored, iechyd a rhyngweithio cymunedol ymhellach, yn ogystal â’u mynegi a’u deall yn well.
Yn yr un modd rhaid i Ddyfrffyrdd Prydain ymgysylltu’n well â’i randdeiliaid ehangach trwy sicrhau mwy o gyfranogiad a bod yn fwy agored ac atebol.  Eto, mae hyn yn beth iawn i’w wneud ynddo’i hun, ond mae hefyd yn ffordd arall o sicrhau gwell cefnogaeth gyhoeddus a gwleidyddol i’r dyfrffyrdd.
Yr her yw darparu gwasanaethau lleol da yn ogystal â gallu ymgysylltu’n effeithiol gyda’r prif raglenni ar gyfer newid cymdeithasol.  Bydd ein strategaeth yn canolbwyntio ar dri maes allweddol:

· cryfhau cyfraniad Dyfrffyrdd Prydain i bartneriaethau ar lefel genedlaethol, ranbarthol a lleol er mwyn cynorthwyo i gyflawni mentrau polisi cyhoeddus pwysig ar gyfer newid cymdeithasol.
· ymdrech gyfathrebu gref i egluro manteision buddsoddi (arian ac amser) yn y dyfrffyrdd i gynulleidfaoedd ymhell y tu hwnt i’r rhai sy’n draddodiadol yn gysylltiedig â nhw
· sicrhau bod cefnogwyr a rhanddeiliaid yn cymryd rhan weithredol yn y gwaith o lywodraethu a rheoli’r dyfrffyrdd a fydd yn arwain at well ymdeimlad ein bod yn rhannu cyfrifoldeb am eu lles at y dyfodol.
Trwy fabwysiadu’r agwedd newydd hon at ehangu a chryfhau cyfranogiad at y dyfrffyrdd, gellir cynorthwyo i wella’u cynaliadwyedd cymdeithasol.
Targed: Erbyn 2020, bydd ein dyfrffyrdd yn elwa ar o leiaf xxx,000 o ddiwrnodau gwirfoddoli bob blwyddyn
Cynaliadwyedd economaidd

O dan y strategaeth newydd, disgwyliwn y bydd y pwysau ariannol ar Ddyfrffyrdd Prydain yn newid ond nid yn diflannu.  Waeth a fyddwn yn y sector cyhoeddus neu’r trydydd sector, bydd angen i ni fod yn effeithlon, sicrhau elw da o’r dyfrffyrdd heb risg anghymesur a gwario’r holl arian a dderbynnir yn ddoeth.  Bydd ein strategaeth yn canolbwyntio ar bedwar maes allweddol:

· mae ein heiddo gwaddol yn bwysig i’n llwyddiant yn y dyfodol.  Byddwn yn ymgyrchu i gadw’r hyn sydd gennym a lle bo’n synhwyrol ei ymestyn a cheisio’r grym i fenthyca yn ddarbodus yn erbyn ein stad i greu ffynonellau incwm hirdymor i’r dyfrffyrdd

· rydym yn disgwyl parhau i dderbyn cyllid gan y llywodraeth wrth inni symud i gyfeiriad y trydydd sector a hyd yn oed pan fyddwn yn y trydydd sector, ond rydym o’r farn y dylai’r sail resymegol ar gyfer yr ariannu gael ei hamlinellu mewn contract a fyddai’n rhoi sicrwydd ychwanegol i’r dyfrffyrdd a gwerth am arian wedi’i ddiffinio i’r llywodraeth

· wrth inni nesáu at statws trydydd sector rydym yn bwriadu ymgysylltu’n well gyda rhanddeiliaid mewn sefydliadau llywodraeth leol a chyda chymunedau ac unigolion.  Gydag amser bydd hyn yn golygu bod cyllid a chymorth newydd posibl ar gael i ni, yn ogystal â synergedd gyda gweithgareddau ac agendâu lleol.

· Rhaid i ni wastad fod yn fwy effeithlon a dyna’r rheswm pam ein bod ni ym mis Ebrill eleni wedi cychwyn rhaglen o arbedion gan gynnwys ail-strwythuro ein sefydliad i gyflawni arbedion maint, ond hefyd i fod yn fwy atebol i awdurdodau lleol a chymunedau unigol.  Mae eglurhad ar wahân o fanylion y newid ar gael ………… web details?      
Targed: Erbyn 2020 byddwn yn gallu darparu 95% o’r cyllid sydd ei angen i gynnal y dyfrffyrdd mewn ‘cyflwr sefydlog.’

5 Beth i wneud nesaf ………….

Piece about wanting views and summary of roadshows, seminars, web addresses and a timetable explaining feed to Waterways for Tomorrow 

Teitl – some views on possible choice here – also suggestions:

Dyfrffyrdd Prydain – y 200 mlynedd nesaf years (or the next 250 years if we think we can describe the network credibly as 250 years old)

Ein camlesi a’n hafonydd – y 200 mlynedd nesaf (or as above 250)

Eich camlesi a’ch afonydd - y 200 mlynedd nesaf (or as above 250)
Eich camlesi a’ch afonydd – cynorthwyo i ddatblygu ein dyfodol

Ased cyhoeddus i drysor cenedlaethol – y dyfodol i ddyfrffyrdd Prydain

Dyfrffyrdd 2020 – y drafodaeth gyhoeddus  (or for this + next – ymunwch â’r drafodaeth gyhoeddus)

Dyfrffyrdd 2200 – y drafodaeth gyhoeddus 

Dyfrffyrdd 2220 – y drafodaeth gyhoeddus

Red one is my favourite at the moment 

